
МУҲАНДИСЛАРНИ ЛОЙИҲАЛАШ КОМПЕТЕНЦИЯЛАРИНИ 

КОМПЬЮТЕР ГРАФИКАСИ ВОСИТАСИДА РИВОЖЛАНТИРИШ 

УСУЛЛАРИ  

DSc Г.Ж.Абылова (TАТУ Нукус филиали),  

Б.Д.Есбоганова (доц., Нукус ДПИ ) 

Дaвлaт, жaмият, фaн вa ишлaб чиқaришнинг ҳозирги ривожлaниш 

дaрaжaси мутaхaссис тайёрлашга яъни муҳaндисгa бўлган юқори тaлaблaрни 

белгилаб беради. Жaмиятнинг ижтимоий вa иқтисодий ҳaётидaги ўзгaришлaр 

меҳнaт бозоридaги вaзиятни янaдa оғирлaштирди. Муҳaндислик 

мутaхaссисликлaри бўйичa мутaхaссислaр ўртaсидaги юқори дaрaжaдaги 

рaқобaт, бўлажак мутaхaссислaрдa кaсбий қобилятни, лойиҳалаш 

компетенцияларини шaкллaнтиришдa олий ўқув муассасаларининг 

имкониятлaрини aниқлaш долзaрблигини кўрсaтди. Таълимнинг турли 

шакилларидан келиб чиқиб, муҳандсларни тайёрлашнинг янги шарти 

сифатида олий таълими устиворлигини белгилайдиган ишлар зарур. Шунга 

кўра, мутахассисларга бўлган талабни ва тобора янги ва технологик жиҳатдан 

ривожланган ахборот воситалари ва мультимедия маҳсулотларини глобал 

ривожланиши билан белгилайди. Лойиҳалаш бўйича эҳтиёж жаҳонда сифатли 

маълумотга эга бўлган ва шунга мувофиқ равишда компьютер 

технологияларининг ажралмас қисмига айланадиган ва маълумотларни таҳлил 

қилиш қобилятига эга бўлган кўп даражали мутахассисни белгилайди. Ушбу 

ихтисосликлар мутахассислар учун биринчи профессионал талаб лойиҳалашга 

эга бўлиш, кейинчалик лойиҳалаш соҳасида ва шунга мувофиқ равишда қайта 

ишлаш билан маълумотларни идрок этиш учун асос бўлган график 

воситаларга эга бўлиш керак. 

Олий таълим муассалари тизимидa бўлажак муҳaндисларнинг aхборот 

технологиялaри муҳитидa реaл ишлaб чиқaриш муaммолaрини ҳaл қилиш 

шaроитидa билим, кўникмa вa мaлaкaлaрни aмaлий қўллaшгa тaйёрлигини 

шaкллaнтиришгa қaрaтилгaн компетенциягa aсослaнгaн ёндaшув aсосидa  

муaммолaрини ҳaл қилиш зaрур. Шундан келиб чиқиб, ўқув тaркибининг 

aхборот компоненти, мaълум дaрaжaдa ишлaб чиқaриш шaроитидa компютер 

графикаси воситасида, график дастурлар ёрдамида фойдaлaнишни 

aниқлaйдигaн вa белгилaйдигaн, шу билaн кaсбий маҳоратларининг 

шaкллaнишигa тaъсир қилувчи омил сифaтидa aлоҳидa ўрин тутaди.  

Aхборот технологиялaригa aсослaнгaн инновaцион усуллaрни жорий 

этиш, aмaлий билимлaрни вa тaлaбaларга шaхсгa йўнaлтирилгaн ёндaшувни 

техник олий таълим муассаларида ўқитиш aмaлиётининг долзaрб эҳтиёжи 

бўлиб қолди. Муҳандислар деталарнинг иш чизмаларини чизиш, деталларни 

ажратиб чизиш ва моделлаштириш, лойиҳалаш, анимация каби амалларни 

компьютер графикаси воситаси орқали амалга оширади. Муҳандисларнинг 

лойиҳалаш тизимида чизмаларнинг қўлда (чизма тахтасида) чизишга эмас, 

“электрон ҳолатга” айлантирибгина қолмай, компьютердаги график 

дастурлардан фойдаланилган ҳамда компьютер техникаси ўзининг 

маълумотлар базаси кенглиги ва объектларни геометрик моделлашнинг 

самарали усулларидан фойдаланиш имконияти мавжудлиги билан ажралиб 

туради. Яъни муҳандисларни лойҳалаш компитенцияларини компьютер 

графикаси воситасида ривожлантириш методикаси, усуллари ишлаб чиқишни 

талаб этади. 

Муҳандисларнинг лойиҳалаш компетенцияларини ривожлантиришда, 

тайёрлашда “Компьютер графикаси”, “Муҳандислик графикаси ва 

компьютерли лойиҳалаш”, “Муҳандислик ва компьютер графикаси” каби 

фанларининг  аҳамияти жуда каттидир. 

“Муҳандислик ва компьютер графикаси” фани сифатида шаклланганига 

ҳали кўп вақт бўлмаган бўлсада, қисқа вақт ичида ривожланганининг асосий 

сабабларидан бири бу, кам вақт сарфлаш эвазига сифатли, аниқ, ҳамда юқори 

натижалар олишга эришиш мумкинлиги, фанни ривожланишига, 

оммалашишига олиб келди. Ҳозирги кунга келиб, “Муҳандислик ва 

компьютер графикаси” фани фақатгина информатика ва ахборот 

технологиялари йўналиши учунгина эмас, балки бошқа кенг миқёсдаги 

мутахассисликлар учун ҳам қулай ва самарали бўлиб қолмоқда. Масалан: 

механика-машинасозлиги, энергетика, ерусти транспорт тизимлари ва 

уларнинг эксплуатацияси (автомобил транспорти), табиий толани дастлабки 

ишлаш технологияси, енгил саноат буюмлари ва конструкцияларини ишлаш 

технологияси” (тикув буюмлари), бино ва иншоотлар қурилиши, муҳандислик 

ва коммуникациялари қурилиши, шаҳарсозлик қурилиши, архитектура, 

қишлоқ ҳудудларини архитектуравий лойиҳалашни ташкил этиш ва бошқа 

ривожланган йўналишлар учун жуда керакли соҳа сифатида ўрганилмоқда. 

“Муҳандислик ва компьютер графикаси” фани асосида чизмалар, ишчи 

чизмалар, лаборатория машғулотлари, лойиҳалар чизишда ва амалий 

масалаларни компьютердан фойдаланиб бажарилади.  

 
1-расм. Муҳандисларни тайёрлашда «Муҳандислик ва компьютер 

графикаси» фанининг ўқитиш жараёнидаги методик тизими ва усуллар. 

“Муҳандислик ва компьютер графикаси” фани чизма геометрия ва 

муҳандислик графикаси, муҳандислик чизмаси ва эскиз, муҳандислик 

графикаси фанининг кейинги босқичи бўлиб, яъни ўз ўзидан кўриниб 

турибдики ушбу фанни ўрганишдан олдин, чизма геометрия ва муҳандислик 

графикаси, муҳандислик чизмаси ва эскиз, муҳандислик графикаси каби 

фанларни ўзлаштирмасдан туриб ушбу фанни ўзлаштириб бўлмайди. 

“Муҳандислик ва кампьютер графикаси” фанини ўрганишда энг ривожланган 

ва оммабоп Россиянинг Аскон фирмаси маҳсулоти Компас 3D V16 график 

Методик тизим 

Муҳандисларни тайёрлашда «Муҳандислик ва компьютер графикаси» 

фанининг ўқитиш жараёнидаги методик тизими ва усуллар 

Восита 

Замонавий график воситаларининг 

имкониятлари бўлган КОМПАС 3D V16 

дастури орқали тайёрлаш 

Ўқитиш услубини 

танлаш 

“Multimedia Builder, Flash Player” дан 

фойдаланиш 

Методик ишланмалар, ўқув кўлланма, дарслик  

Лойиҳалашда фазовий тассаввурнинг 

ривожлартиришга оид график топшириқлар 

тўплами 

дастури чизма геометрия ва муҳандислик графикаси асосида яратилган бўлиб, 

чизма геометрия ва муҳандислик графикаси фанидаги барча қонуниятларни, 

қоидаларни, стандартларни, ўрганмасдан туриб режалаштирган лойиҳалларни 

ушбу график дастур орқали бажарилса мутлоқо тўғри ҳисобланмайди. 

Талабаларнинг лойиҳалашда фаоллигини ривожлантиришдаги асосий 

талаб, фазовий тасаввур ва уни шакллантиришнинг энг яхши усулидан 

фойдаланиш ҳисобланади. Автоматлаштирилган “Multimedia Builder, Flesh 

player” дастурини ишлаб чиқиш ҳамда фойдаланиш, Компас 3D V16 график 

дастуридан фойдаланиб, талабаларнинг фазовий тасаввурини ривожлантириш 

назарда тутилган. Юқорида келтирилган олий таълим муассасаларида 

муҳандисларнинг фазовий тасаввурини ривожлантириш усуллари ҳамда 

ижодий фаоллигини ривожлантириш асосида Муҳандисларни тайёрлашда 

«Муҳандислик ва компьютер графикаси» фанининг ўқитиш жараёнидаги 

методик тизими ва усуллар ишлаб чиқилди (1-расм). 

TIBBIY TEXNOLOGIYALARNING SAMARADORLIGINI OSHIRISH 

USULLAR VA DIAGNOSTIKA VOSITALARI 

t.f.n. B.S.Raximov (Toshkent tibbiyot akademiyasi Urganch filiali), 

t.f.n. A.D.Xo‘janiyazov (Toshkent tibbiyot akademiyasi Urganch filiali),  

Z.B.Saidova (TATU Urganch filiali talabasi) 

Annotatsiya. Diagnostika vositalari tananing eng muhim fiziologik tizimlari 

faoliyatini tavsiflovchi fiziologik ko‘rsatkichlarni ro‘yxatga olish va o‘lchashga 

asoslanadi. Bu maqsadda ishlatiladigan birinchi texnik vositalar tana haroratini 

aniqlash uchun simob termometri va yurak tovushlarini tinglash va nafas olish uchun 

ovoz trubkasi bo‘lgan. Texnologiyaning va xususan elektronikaning rivojlanishi 

biologik signallarni va ularni qayta ishlashning samarali vositalarini va diagnostika 

ma’lumotlarini yozib olish uchun yuqori sezgir usullarni yaratishga olib keldi. 

Biotibbiy signallar tanadagi fiziologik tizimlarning turli xil ko‘rinishlarini (elektr, 

mexanik, kimyoviy va boshqalar) anglatadi. Biologik signallarning parametrlari va 

xususiyatlarini bilish kasallikning klinik holatini ob’ektiv diagnostika ma’lumotlari 

bilan to‘ldiradi, bu bemorning ahvoli qanday rivojlanishini taxmin qilish imkonini 

beradi. 

Kalit so‘zlar: axborot texnologiyalari, tibbiy texnika, signallar, raqamli 

qayta ishlash, biosignallar  

Diagnostika asboblarida ishlatiladigan fiziologik jarayonlarni o‘rganish 

usullari real vaqt rejimida biologik signallarni ro‘yxatga olishning uzluksizligini, 

olingan ko‘rsatkichlarning yuqori diagnostik qiymatini ta’minlashi kerak. Ushbu 

talablar funktsional diagnostikada keng qo‘llaniladigan bir qator fiziologik tadqiqot 

usullari bilan qondiriladi. 

Biotibbiy signallari bu tirik organizmning fiziologik jarayonlarining fizik 

namoyishlari bo‘lib, ular elektron vositalar tomonidan qayta ishlash uchun qulay 

ko‘rinishida taqdim etilishi mumkin. Biosignallarni qayta ishlash tibbiy diagnostika 

nuqtai nazaridan, biosignal belgilari to‘g‘risida ma’lumot berish yoki biosignal 

parametrlari bo‘yicha hisoblangan diagnostik ko‘rsatkichlarni aniqlash maqsadida 

amalga oshiriladi. Tirik organizmda biosignal hosil bo‘lish mexanizmiga ko‘ra, 

biosignallarning ikkita asosiy guruhini ajratish mumkin. 

Birinchi guruhga organizmda biologik kelib chiqadigan fizik maydonlarning 

shakllanishi bilan bog‘liq biosignallar, ikkinchi guruhga esa fiziologik jarayonlar 

ta’siri ostida yuzaga keladigan biologik to‘qima joyining fizik xususiyatlarining 

o‘zgarishi bilan bog‘liq biosignallar kiradi. 

Elektrokardiyografik (EKG) signal - bu yurakning bioelektrik faolligi 

natijasida yuzaga keladigan terining ma’lum joylarining elektr potentsialining vaqt 

bo‘yicha o‘zgarishi. 


